
Mipapasimalay a malitengay

Itiya ho, ira koya malitengay, ano talacowacowa 1, mialaay to ko mira
to miparoan nira i talid a simal. Ano mitaelid ko mira to fawahan 1, mahoni
kora saedef, pasimalen to nira kora piketingan no saedef. Ano koesitay
fawahen kora sata”ta 1, lanosen nira to simal. Hatiniay ko ’orip nira to
romi’ami’ad a mipapasimal to maamaan 1 niyaro’, mansa calowayay
ko ’orip no kaikoikoray ato fiyafiyaw to pipatado nira a mipasimal.

Hato maapaay kora malitengay sa ko pinengneng no nimanima i
niyaro’, kaorira oyanan to a mipapasimal koya malitengay, mahemin to ko
pinaro nora talid 1, paroen to no mira ko simal, maemin to a mipasimal 1i,
miliyaw haca a miparo...

O tamdaw hatini, ’aloman ko cowa kakapah ko ’orip, o keter poyi’ ko
maparoay 1 faloco’ no mira... Cango’otay ko mira to rahekeday a ’orip,
misaaliay ko mira to paini no kaepeday ko faloco’ a tamdaw, mitalaay ko
mira to sowal to kanga’ayan... Mafana’ ay kiso tona kacango’otan no mira
haw, maolah kiso a midama tona papatadoen?

Nanay malecad kita tona mipapasimalay a malitengay a mipapatado to

tao, ano ira ko papatadoen a tamdaw 1, patadoen ita, latek 1, ya pipatado no

mita to miranan i, caka ira to ko sakanga’ayaw no ’orip mira saw! Ano
mafana’ kita palada’ to karararomay a tamdaw to hemek 1, mafana’ haca
pa’icel to miranan to nga’ayay a harateng i, tada osi’ to a pinangan konini, o
tamdaw to a laheci!

O halidamaay a faloco’, cowa kaeca a malasinol nira ko koesitay a
faloco’ no tamdaw, o nga’ayay a sowal 1, cowa kaeca a mapatalipaelal nira
ko kaliraromay a faloco’, hato o likat i toemanay a ofang kona halidamaay
nga’ayay a faloco’. O ’orip ita tona hekal 1, cowa kapapina ko malitemohay

ita a tamdaw, nanay mafana’ kita misakapah tona kalalitemoh.

